
Kea le lumelisa Liphamola tse khabane le Sechaba

sohle sa Basotho.

Ke thabo e khaphatseng ho ‘na hoseng hoa kajeno
ho ba le lona koano Ha-'Meta, kaha ke tlo phethola
lekote la khaho- bocha ea Marokho a mabeli a holima
noka ena ea khubelu a ileng a hoholoa ke likhohola
tse matla tse ileng tsa ama naha ea Lesotho ka
Pherekhong monongoaha, moo thepa e ngata e ileng

ea senyeha.

Lebatooa lena la Senqu ke le leng la mabatooa a
leshome le motso o le mong a aparetsoeng ke
bofuma, ‘me Litsibi li re bolella hore sesosa ke
tlhokahalo ea litsela le marokho a maoto le a makoloi
kaha a thusa Sechaba ho phetha maeto le mekhoa

eaho iphelisa.



Ke boetse kea tseba hore tsela ena ke eo le e
sebelisang ho phetha maeto a lona a bohlokoa a
letsatsi le letsatsi a kang ho ea fihlella Setsing sa
Bophelo sa Molika-liko, ho ea mabenkeleng
Mapholaneng, kampong Mokhotlong le libaka tse ling
ho ea phetha mabaka a mangata a bohlokoa a
bophelo. Ruri bosieo ba tsela le marokhoana ana ho
amme bophelo ba malapa a lona ha bohloko. Taba
ena ‘Muso o elelletsoe le hore eboetse e amme
mekhoa mengata ea lona ea boipheliso le kholo ea

moruo oa sebaka sena.

Ke ntho etsebahalang hore sechaba sa tikoloho ena
se iphelisa ka liphoofolo, ‘me ha tsela e le siko thepa,
lisebelisoa tse kang meriana le tse ling ha i
fumanehe ha bobebe ekasitana le boea bo sitoa ho

fihla mebarakeng ka nako.



Ka hona, khaho-bocha ea marokhoana ana le tukiso
ea tsela keho leka ho khutlisetsa bophelo a sechaba
setlaoeling kaho aha marokho ana le hore kamoso a

seke a hoholeha ha bonolo.

Sechaba Sa Heso,

Tsela ena ha e bohlokoa feela ho baahi ba sebaka
sena, empa e bohlokoa le ntlafatsong ea bohahlauli
kaha ebile e ea Setsing sa phomolo sa bohahlaoli sa
Maloraneng. Ke le bolelle hore tsela ena e kenella
morerong ona tlasa lethathamo la litsela tsa tikoloho
ea LetSeng la Terai, tse kenyeletsang litsela tsa
‘Malefiloane, Sangebethu, le karolo ea litsela tse

eang Bafali.

Ke bolelletsoe hore mosebetsi ona o tla phetheloa ka
chelete e kalo ka li-millione tse leshome le metso e

mehlano tsa mene tsa maloti, ‘'me o tla nka likhoeli



tse ‘ne. Ho tla hiroa Basotho ba mashobe a robong,
‘me ke se ke ipiletsa ho mokonteraka ho etsa
bonnete ba hore baahi ba Ha-'Meta, Ha-'Meleke,
Soloane, Thaba-Li-mpe le Liotloaneng e tle e mpe e
be bona batla fuoa monyetla oa pele tSebetsong ena.
Ke boetse ke laela mokonterata ho aba mesebetsi
ena ka ponaletso le tSebelisano ‘moho le marena,
mak’hanselara a sebaka sena le Sechaba ka

kakaretso.

Sechaba Sa Heso,

Ke boetse ke ithutile hore le phela ka har’a bothata
bo boholo ba tlala, tthokahalo ea metsi a hloekileng
a sebelisoang malapeng le matloana a boithuso, le
tihokahalo ea phepelo ea Motlakase haholo-holo
metseng e kang Tlokoeng. Sena se bolela hore Puso
ena ea lona e lokela ho matha ka lebelo le leholo ho

arabela mathata ana a lona Liphamola. Kea le tiisetsa



hore Matona ao ke sebetsang le oona atla titima ho

tla le thusa litsietsing tsena tseo le tobaneng le tsona.

Ke lakatsa ho phethela puo eaka kaho etsa
khoelehetso ho lona Sechaba sa tikoloho ena, ‘moho
le baeta-pele ba lona, hore hlee baheso, baballang
thepa ena ea lona ka linako tsohle. Le tlohelle ho rafa
lehlabathe haufi le Marokho. Le qobe ka hohle ho
senya leho ikhapela matSoao a tsela, kaha tsena li
etsoa molemong oa lona, baeti le basebelisi bohle ba

tsela.

Kea leboha Liphamola tse Ntle!

KHOTSO!!! PULAI!!!

NALA!!!



